
kavitājitakallōlikanyakākāntavakṣasē Á
karuṇādiguṇāḍhyāya kamalānidhayē namaḥ Á Á

ānandabṛndāvanakēlilōlaṃ
śrīnandagōvṛndapadānuyāyi Á

sānandagōvindapadāravindam
ānandabṛndāvanamātanōtu Á Á 1 Á Á

madhurāsavidhē kārmukanagarē
madhurākāraṃ kiñcana daivam Á

vinatānandanavinutaṃ puratō
vinatānandanadāyi vibhāti Á Á 2 Á Á

dhanyatamaśrībhīṣmakakanyā
mañjuladakṣiṇapārśvamudāram Á

satyālaṅkṛtataditarapārśvaṃ
satyānandaṃ vandē dēvam Á Á 3 Á Á

āgamasurabhilamañjulakavitā
bhāsurabhūsurasurabhūmīruṭ Á

āsuravañcanabhūrivilāsaḥ
kārmukapuravaramuraripurindhē Á Á 4 Á Á

sakṛtsabhakti praṇatiṃ vidhāya
dhanuṣpurīvallavavallabhāya Á

janō’tra yadvindati saṃśṛṇudhvaṃ
janā ! manōnandanahētubhūtam Á Á 5 Á Á

parāṅkuśatvaṃ parakālabhāvaṃ
śrīviṣṇucittatvamatō mahattvam Á

śrībhaktisāratvamatīva mānyaṃ
bhaktāṅghrirēṇutvapariṣkṛtaṃ tat Á Á 6 Á Á

āsādya sō’yaṃ kulaśēkharassan
yōgīndravāhyō’pi bhavatyavanyām Á

dhanuṣpurīmādhavapādapadma
sēvāphalaṃ varṇayituṃ ka īṣṭē Á Á 7 Á Á

dhanuṣpurīndōḥ kacaśaivalāḍhyaṃ
nētrōrumīnaṃ mukhapadmasadma Á

yadantaraṅgaṃ vinatasya jantōḥ
tatassarō vā na hi vā sa ēṣaḥ Á Á 8 Á Á

ciñcātarutalanilayamunīśvara
cintāviharaṇapadamēvāyam Á

kārmukanagarīkālapayōdaḥ
ciñcābhaktaṃ kathayati bhuktam Á Á 9 Á Á

dhanuṣpurīmanmathamanmathasya
saundaryamāsvādayituṃ dharēyam Á

vicintya gōdēti janiṃ prapēdē
śrīdhanvinavyē nagarē’nurūpam Á Á 10 Á Á

dhanuṣpuraṃ vā kimu dhanvinavya
purannvabhūt prāktanamityudītam Á

sandēhamantaḥ kila śāntamēnaṃ
navyaṃ padaṃ nāmagataṃ vidhattē Á Á 11 Á Á

dhanuṣpurīnāthakṛtābhilāṣāṃ
śrīviṣṇucittassa vilōkya putrīm Á

padē padē śārṅgadhanussamētaṃ
nijāsu gāthāsu mudābhidhattē Á Á 12 Á Á

gōdānubhūtyā satataṃ bhavantyā
dhanuṣpurīnāyaka ēva gōdaḥ Á

jātassvayaṃ yanmama cāpi gōdaḥ
yatō vibhāti śritapārijātaḥ Á Á 13 Á Á

girirgirīśasya dhanuḥ kilāsīt
puṇḍraṃ dhanuḥ kasyacidasya sūnōḥ Á

puraṃ dhanuḥ kinvidamasya jātaṃ
dhanuṣpuraṃ nāma kutōnyathā syāt Á Á 14 Á Á

niryantraṇaṃ pariṇamanti na yāvadēva -
mākruśya śārṅgadhanuṣā sahitaṃ bhavantam Á

ācāryaratnamavadattadihātra taṃ tvā -
mabhyāgataṃ kathayatīva dhanuṣpuraṃ naḥ Á Á 15 Á Á

āha śrutiḥ praṇavamēva dhanuśśarāntaḥ
tvāṃ brahma lakṣyamiha nāma purē tadēvam Á

tasmādidaṃ praṇavapaṭṭaṇamēva manyē
citraṃ śarāsanapurē śaralakṣyavāsaḥ Á Á 16 Á Á

sītāmiva gōdāmapi labdhaṃ kimu kāmāt
kiñciddhanurasyāṃ bhuvi sajyaṃ kṛtavāṃstvam Á

tēnābhavadētatkila nāmātra yathārthaṃ
mandasmita ! mandaṃ vada kiñcinmama tattvam Á Á 17 Á Á

kiṃ vā kumbhabhuvaḥ kuṭhāramunitō
labdhaṃ dhanustattvayā

dēśē’smin nihitaṃ hitaṃ trijagatāṃ
tasmāddhanuṣpūriti Á

nāmābhūdathavā dhanurdhanuriti
tvanmātṛvattvanmayē

madvaṃśōditabhaktasattamamaṇau
tvadvyāhṛtērvā vada Á Á 18 Á Á

karadhṛtanavanītaṃ kālamēghābhirāmaṃ
kamalanayanamēkaṃ kalpakaṃ kāmitānām Á

kalabhamiva vilōlaṃ kāntakalyāṇarūpaṃ
kalaya hṛdaya ! kañcit kiñciducchūnakukṣim Á Á 19 Á Á

nandanandanapadāravindayōḥ
syandamānamakarandasēvayā Á

tundilān vayamamandanandathūn
cāpapattanajanānupāsmahē Á Á 20 Á Á

vidyānidhērvēṅkaṭaśēṣasūrēḥ
kaṭākṣatō yaḥ kavirājarājaḥ Á

sa śrīnidhiḥ śrīnidhirāghavākhyaḥ
dhanuṣpurīnāthanutiṃ vitēnē Á Á 21 Á Á

Á Á iti śrīrājagōpālaviṃśatiḥ samāptā Á Á

